  ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2014 թվական N ____Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
 Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան՝ Հայաստանի  Հանրապետության կառավարությունը որոշում է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը <<Հայաստանի Հանրապետության ֆինանսների նախարարության աշխատակազմ>> պետական կառավարչական հիմնարկին ամրացված  Երևան քաղաքի Կիևյան 2-րդ նրբանցք թիվ 18 հասցեում գտնվող 450.2  քառ. մետր մակերեսով  շենք շինությունները՝ (այսուհետ՝ գույք)  (բնակելի տուն 394.2 քառ. մետր, ավտոտնակ 28.3 քառ. մետր, կաթսայատուն 27.7 քառ. մետր) և դրանց օգտագործման ու սպասարկման համար անհրաժեշտ 0.04095  հա հողամասն օտարել դասական աճուրդով` որպես գույքի մեկ միավոր:
 2. Սահմանել ՝

1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2014 թվականի սեպտեմբերի 18-ի դրությամբ գույքի գնահատված արժեքը՝ 115,259.2 հազ. դրամ:
2)   աճուրդով օտարման ենթակա գույքի մեկնարկային գինը՝ 115,259.2 հազ. դրամ:

3)  աճուրդի հաղթողը պարտավոր է նաև վճարել գույքի զբաղեցրած, օգտագործման ու սպասարկման համար անհրաժեշտ 0.04095  հա հողամասի կադաստրային արժեքը` 10,380.825  հազ. դրամ, ինչպես նաև գույքի արժեքի որոշման համար նախատեսված 78,024 դրամ գումարը : 
3. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) աճուրդը կազմակերպել և անցկացնել սույն որոշումն ուժի մեջ մտնելուց հետո եռամսյա ժամկետում, Հայաստանի Հանրապետության օրենսդրությամբ սահմանված կարգով.

2) աճուրդի անցկացման օրվանից առնվազն մեկ ամիս առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների մասին.

 3) առաջին աճուրդի ժամանակ չվաճառված գույքի վաճառքի նպատակով կազմակերպել նոր աճուրդներ`  նույն մեկնարկային արժեքով.
     4) աճուրդին մասնակցելու նախավճարը սահմանվում է գույքի մեկնարկային գնի 5 տոկոսի չափով: Աճուրդի հաղթողի կողմից մուծված նախավճարը ներառվում է առա​ջարկվող գնի մեջ: 
 5) աճուրդի հաղթողի կողմից (այսուհետ` գնորդ) առաջարկված գնի, հողամասի կադաստրային արժեքի, ինչպես նաև գույքի արժեքի որոշման համար նախատեսված 78,024 դրամ գումարի արժեքը (ներառյալ ավելացված արժեքի հարկը) վճարելուց հետո՝ երկամսյա ժամկետում գնորդի հետ կնքել օտարման պայմանագիր՝ դրանում նախատեսելով, որ գնորդը պարտա​վորվում է իր միջոցների հաշվին վճարել պայմանագրից բխող գույքային իրավունքների պետական գրանցման համար Հայաստանի Հանրապետության օրենքով սահմանված գումարներն ու տուրքերը:
        4. Սահմանել, որ աճուրդի հաղթողը վճարումները կատարում է աճուրդի արձանագրությունը ստորագրելու օրվանից տասնօրյա ժամկետում Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը՝ համապատասխան համայնքի ֆոնդային բյուջե՝ ըստ գույքի գտնվելու վայրի, իսկ հողամասի կադաստրային արժեքը վճարել <<Շենքերի և շինու​թյուն​ների օտարման գործընթացում պե​տա​կան սեփականություն հանդիսացող հողերի օտա​րումից մուտքեր>> գանձապետական հաշվին:

	Պետական գույքն օտարելու մասին
ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ ֆինանսների նախարարության կողմից ՀՀ կառավարությանն առընթեր պետական գույքի կառավարման վարչություն է ներկայացվել նախարարությանն ամրացված Երևան քաղաքի Կիևյան 2-րդ նրբանցք թիվ 18 հասցեում գտնվող 450.2  քառ. մետր մակերեսով  շենք շինությունները` (այսուհետ՝  գույք)  (բնակելի տուն` 394.2 քառ. մետր, ավտոտնակ 28.3 քառ. մետր, կաթսայատուն 27.7 քառ. մետր) գնահատման համար անհրաժեշտ ելակետային տվյալների փաթեթը, որի հիման վրա 2003 թվականի հունիսի 13-ի N882-Ն որոշմամբ սահմանված կարգին համապատասխան նախապատրաստվել և շրջանառության մեջ է դրվել <<Պետական գույքն օտարելու մասին>> ՀՀ կառավարության որոշման նախագիծը:

	2.
	Ընթացիկ իրավիճակը և խնդիրները

	
	  Նախագծով առաջարկվում է ՀՀ ֆինանսների նախարարությանն ամրացված Երևան քաղաքի Կիևյան 2-րդ նրբանցք թիվ 18 հասցեում գտնվող շենք շինությունները (սեփականության իրավունքի պետական գրանցման վկայական N2245020, 17.03.2008թ.) օտարել դասական աճուրդով: 
   ՀՀ տնտեսական դատարանի 07.08.2007թ. թիվ ՏՍ-964 վճռով հաստատված հաշտության համաձայնությամբ պարտապանները (Գոհար Ալեքսանյան, Նելսոն Ներսիսյան, Արա Ներսիսյան, Արամ ՆԵրսիսյան, Արեգ Ներսիսյան) Հայաստանի Հանրապետության՝ ի դեմս ՀՀ ֆինանսների  նախարարության նկատմամբ ունեցած 120.737.57 ԱՄՆ դոլարին համարժեք ՀՀ  դրամ գումարի պարտավորության կատարման նպատակով որպես հրաժարագին սեփականության իրավունքով պարտատիրոջն են հանձնել Երևան քաղաքի, Կիևյան 2-րդ նրբանցք թիվ 18 հասցեում գտնվող անշարժ գույքը: Միաժամանակ հաշտության համաձայնությամբ հաստատվել է, որ Պարտատերը պետք է իրացնի տվյալ գույքը և ստացված միջոցները հաշվեգրի ՀՀ պետական բյուջե՝ որպես վարկային պարտքի մարում, իսկ պարտապանները երեք տարվա ընթացքում ունեն գնման նախապատվության իրավունք և շարունակում են տիրապետել և օգատգործել բնակելի տունը մինչև դրա նկատմամբ սեփականության իրավունքի դադարումը  և իրավունք ունեն  բնակվելու նշված բնակելի տանը անհատույց օգտագործման հիմունքներով:
  Հաշվի առնելով, որ 07.08.2007թ. հաշտության համաձայնագրի առարկա հանդիսացող բնակելի տան գնման նախապատվության իրավունքի ժամկետը սպառվել է՝ առաջարկվել է Երևան քաղաքի Կիևյան 2-րդ նրբանցք թիվ 18  հասցեում գտնվող շենք շինությունները ներկայացնել օտարման:
  Գույքի գնահատումը կատարվել է ՀՀ կառավարության 1998 թվականի մարտի 27-ի N209 որոշմամբ սահմանված կարգով 2014 թվականի սեպտեմբերի  18-ի դրությամբ:
   Գնորդին է օտարվում նաև գույքի զբաղեցրած, օգտագործման ու սպասարկման   համար հատկացված 0.04095 հա մակերեսով  հողամասը՝ 10380.825 հազ.դրամ կադաստրային արժեքով:

   Հողամասն ընդգրկված չէ ՀՀ հողային օրենսգրքի 60-րդ հոդվածով նախատեսված սահմանափակումների ցանկում: Գույքը գտնվում է տարածագնահատման 3-րդ գոտում, հողի 1 քառ. մետրի կադաստրային արժեքը կազմում է 25350 ՀՀ դրամ: 
    Գնորդը պետք է վճարի նաև գույքի արժեքի որոշման վճարը` 78024 ՀՀ դրամը /ներառյալ ԱԱՀ/:
   Գույքի մեկնարկային գինը սահմանվել է գնահատված արժեքի 100 տոկոսի չափով:  



	3.
	Տվյալ բնագավառում իրականացվող քաղաքականությունը

	
	Պետական բյուջեի մուտքերի ավելացման ապահովումը:

	4.
	Կարգավորման նպատակը և բնույթը

	
	Անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձինք

	
	 Նախագիծը մշակվել է՝ ՀՀ կառավարությանն առընթեր պետական գույքի կառավարման վարչության աշխատակազմի  կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	
	----------------------------------------------

	3.
	Այլ տեղեկություններ

	
	-------------------------------------------------------------------------

	4.Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ քննարկումներին

	
	-----------------------------------------------------------

	3.
	Այլ տեղեկություններ

	
	---------------------------------------------------------


ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	   Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ ֆինանսների նախարարություն                 10.10.2014թ.                    N02/11-1/16971-14   
	Առաջարկություններ և դիտողություններ չունի

	ՀՀ կառավարությանն առընթեր անշարժ գույքի կադաստրի պետական կոմիտե                   02.10.2014թ. NՄՍ/7.2/6740-14      
	Առաջարկություններ և դիտողություններ չունի

	ՀՀ արդարադատության նախարարություն 22.10.2014թ.          N01/7980-14
	Առաջարկություններ և դիտողություններ չունի




















